
				এই পাতাটির মুদ্রণ সংশোধন করা প্রয়োজন। 
o Ro ঐতিহাসিক চিত্ৰ ।
{ হস্তক্ষেপ করিতে সন্ধুচিত হইতেন। এই সময় হইতে তিনি নিৰ্ভয়ে কাৰ্য্য আরম্ভ করেন। নবাব নিজে উচ্চ পদ পাইয়া মাণিকচাদকেও সন্মানিত করিয়া তুলেন। যদিও ইতিপূর্বে লোকে তাহাদিগকে শেঠ বলিত, তথাপি বাদশাহদরবার হইতে তাহারা উহার কোন সনন্দ বা ফাৰ্ম্মাণ প্ৰাপ্ত হন নাই। বাদশাহ ফরক শের ইহাদিগকে পূৰ্ব্ব হইতেই জানিতেন, এবং তাঁহাদের সহিত বাদশাহেরও ঘনিষ্ট সম্বন্ধ ছিল। যৎকালে বাদশাহ ফরিক শের সিংহাসন প্ৰাপ্তির আশায় সৈন্যাদি সংগ্রহের জন্য অর্থাভাব অনুভব করিয়াছিলেন, সেই সময়ে শেঠেরা যথেষ্ট পরিমাণে তাহার সাহায্য করেন। এতদ্ভিন্ন বাদশাহ নিজেও মাণিক চাদকে বিশেষরূপ অবগত ছিলেন । পিতা আজিম ও শ্মানের ঢাকায় অবস্থিতিকালে শেঠ মাণিকচাদের সহিত সম্রাটের প্রথম পরিচয় হয়, তাহার পর ফারক শের অনেক দিন বাঙ্গলায় অবস্থিতি করিয়াছিলেন, এই সমস্ত কারণে তিনি মাণিক চাদকে উত্তমরূপেই অবগত ছিলেন। মাণিকচাদকে উপযুক্ত পাত্ৰ জানিয়া ও নবাব মুর্শিদের অনুরোধ ক্ৰমে বাদশাহ ফরিক শের ১৭১৫ খৃষ্টাব্দে (হিজরী ১২২৭) মাণিক চাদকে শেঠ উপাধিতে ভূষিত করিয়া যথারীতি ফাৰ্ম্মাণ প্ৰদান করেন। শেঠ মাণিকৰ্টাব্দের উক্ত ফাৰ্ম্মাণ অদ্যাপি জগৎশেঠদিগের নিকট वि2भांन उigछ ।
মুর্শিদ কুলি খাঁ দেওয়ানী পদে নিযুক্ত হওয়া অবধি বাঙ্গলার রাজস্ব সম্বন্ধে সুবন্দোবস্ত করিতে আরম্ভ করেন। কিন্তু সম্পূর্ণ ক্ষমতা না পাওয়ায় অনেক কাৰ্য্য অসম্পূর্ণ ভাবে সম্পাদন করিতে বাধ্য হন। নবাব হইয়া তিনি ইহার আমূল সংস্কারে প্রবৃত্ত হইলেন। এবিষয়ে শেঠ মাণিকচাদ তাহার প্রধান পরামর্শদাতা ছিলেন । বাঙ্গলার জমিদার সম্প্রদায়ের হস্তে তৎকালে রাজস্বআদায়ের ভার ছিল, কিন্তু তাহারা অনেক সময়ে সমস্ত রাজস্বপ্রদানে সক্ষম হইতেন না। মুর্শিদ কুলি খাঁ তাহাদের নিকট হইতে রাজস্ব-আদায়ের ভার কাড়িয়া লইয়া কতকগুলি আমিনের হস্তে তাহা প্ৰদান করেন। এই আমিনী প্রথা তিনি পূর্ব হইতেই ক্ৰমে ক্রমে প্রচলিত করিতেছিলেন। উপযুক্ত বিবেচনা করিয়া দুই চারি জন জমিদারের হন্তেও তাহার ভার অৰ্পিত হইয়াছিল

